
ᑖᒃᑯᓄᖓ ᑐᓂᔭᐅᔪᖅ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 

ᐱᔾᔪᑎᖓ 

 

ᑐᑭᓯᒋᐊᕈᑎᒃᓴᖅ:     ᐃᓱᒪᓕᐅᖅᑕᐅᔪᖅ: X 

 

ᐊᑲᐅᙱᓕᐅᕈᑎ: 2015 ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᑦ 2015-2017 ᐊᕕᑦᑐᖅᓯᒪᔪᒧᑦ 

ᑭᓪᓕᓯᓂᐊᖅᑕᐅᓯᒪᔪᑦ ᐊᒥᓲᓂᖏᓐᓄᑦ ᓇᓗᓇᐃᕈᑏᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ 

(Rangifer tarandus groenlandicus x pearyi) 

 

ᑭᖑᓂᑦᑎᓐᓂ ᖃᓄᐃᓕᖓᓂᖓ 

 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᐅᔨᓴᖅᑕᐅᓚᐅᖅᑐᑦ ᐆᒪᔫᓪᓗᑎ ᐊᔾᔨᐅᖏᑦᑐᒥᑦ ᐃᓱᒫᓘᑕᐅᔪᑦ 

ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC) 2004−ᒥᑦ, 

ᑎᑎᕋᖅᑕᐅᑲᓐᓂᖅᑐᖅ ᐊᑖᓂ ᒐᕙᒪᑐᖃᒃᑯᑦ ᐆᒪᔪᐃᑦ ᐊᑦᑕᓇᖅᑐᒦᑦᑐᑦ (SARA) 2011−ᒥᑦ ᐊᒻᒪ 

ᑎᑎᕋᖅᑕᐅᓪᓗᑎ ᓄᓇᑦᓯᐊᒥ ᑎᑎᕋᖅᑕᐅᓯᒪᔪᓂᑦ ᐆᒪᔪᓂᑦ ᐊᑦᑕᓇᖅᑐᒦᑦᑐᓂᑦ ᐆᒪᔪᓪᓗᑎ “ᐊᔾᔨᐅᖏᑦᑐᒥ 

ᐃᓱᒫᓘᑕᐅᔪᑦ” 2014−ᒥᑦ.  

 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐱᑕᖃᕆᐊᖃᖅᑐᒥᑦ ᐊᑐᕐᓂᖃᖅᑐᑦ ᐃᓅᓯᖏᓐᓄᑦ ᐃᓄᐃᑦ ᐊᒻᒪ 

ᐃᓄᐃᕕᐊᓗᐃᑦ ᐃᓄᖏᓐᓄᑦ. ᐱᒻᒪᕆᒋᔭᐅᔪᑦ ᑕᕐᓂᒃᑯᑦ, ᑮᓇᐅᔭᓕᕆᓂᒃᑯᑦ, ᐱᖅᑯᓯᒃᑯᑦ, ᐊᒻᒪ 

ᓂᕿᔅᓴᕆᔭᐅᓪᓗᑎ ᐃᓱᒪᒋᔭᐅᓂᖏᓐᓄᑦ.  

 ᐃᓱᒫᓘᑕᐅᔪᑦ ᐱᖓᓐᓇᖓᓂ ᕿᑎᕐᒥᐅᑦ ᓄᓇᓕᖏᓐᓄᑦ ᐃᓱᒪᒋᔭᖃᖅᑎᑦᑎᓯᒪᔪᖅ ᖁᕝᕙᕆᐊᖅᑕᐅᓗᑎ 

ᖃᐅᔨᓴᕐᓂᐅᔪᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓂᑦ. 

 ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ (DOE) ᐃᖅᑲᓇᐃᔭᖃᑎᖃᓚᐅᖅᑐᑦ ᒐᕙᒪᑐᖃᒃᑯᓐᓂᑦ ᓴᖅᑭᑎᑦᑎᓗᑎ 

ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᒻᒥᑦ. ᐊᕙᑎᓕᕆᔨᒃᑯᑦ 

ᐊᑐᖅᑕᐅᑦᑎᐊᕆᐊᓕᓐᓂᑦ ᑐᑭᓯᒋᐊᕈᑎᖃᖅᑎᑦᑎᓚᐅᖅᑐᑦ ᐊᒻᒪ ᖃᐅᔨᒪᓂᖏᓐᓄᑦ ᐱᕙᓪᓕᐊᓂᖃᖅᑎᓪᓗᒋᑦ. 

ᐸᕐᓇᐅᑦ ᐊᖏᖅᑕᐅᓚᐅᖅᑐᖅ 2017.  

 ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᖃᑦᑏᓇᕈᖅᐸᓪᓕᐊᓯᒪᔪᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᓯᒪᔪᓂᑦ  

27,787 ± 7,537 (95% Cl) ᐆᒪᔪᐃᑦ 2007−ᒥᑦ ᑎᑭᑦᑐᒍ 18,413 ± 6,795 (95% Cl) ᑐᑦᑐᐃᑦ 

2015−ᒥᑦ. ᑖᓐᓇ ᐊᑦᑎᓪᓕᒋᐊᕐᓂᐅᔪᖅ ᑭᓪᓕᓯᓂᐊᖅᑕᐅᓯᒪᔪᒃᑯᑦ ᐊᖏᔪᒻᒪᕆᐅᔪᖅ ᐊᒻᒪ ᑐᑦᑐᓂᑦ 

ᐅᕗᖓᑎᑦᑎᔪᑦ “ᖃᑦᑏᓐᓇᕈᖅᐸᓪᓕᐊᔪᑦ ᖃᓄᐃᓕᖓᓂᖓ” ᑐᓐᖓᓂᖃᖅᑐᑎ ᐊᐅᓚᑦᑎᓂᕐᒧᑦ 

ᖃᓄᐃᓕᖓᓂᖓᓄᑦ ᓇᓗᓇᐃᖅᑕᐅᔪᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ. 

 2015-2017 ᐊᕕᑦᑐᖅᓯᒪᔪᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᑕᑯᔅᓴᐅᑎᑦᑎᔪᑦ ᐅᑎᖅᐸᓪᓕᐊᓇᑎ ᐊᒥᓲᓂᖏᑦ:  

o ᐊᕐᓇᐃᑦ ᐆᒪᖃᑦᑕᕐᓂᖏᓐᓄᑦ ᖁᕝᕙᓯᓐᓂᖓ 0.70 

o ᓇᔾᔨᔪᑦ ᖁᕝᕙᓯᓐᓂᖏᑦ ᐊᕐᓇᓂᑦ ᖁᖓᓯᕈᖅᓯᒪᔪᓂᑦ ᑐᑦᑐᓂᑦ ᐅᑯᐊᖑᓚᐅᖅᑐᑦ 88% 2015 

ᐊᒻᒪ 2016 

o ᐅᑭᐊᔅᓵᒃᑯᑦ ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᑕᑯᔅᓴᐅᑎᑦᑎᔪᑦ ᐊᑦᑎᑑᓪᓗᑎ ᓄᕐᕋᐃᑦ ᐊᕐᓇᓄᑦ 

ᐊᒥᓲᓂᖏᓐᓄᑦ 0.25 

o ᐅᐱᕐᖔᒃᑯᑦ ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᑕᑯᔅᓴᐅᑎᑦᑎᔪᑦ ᐊᑦᑎᑑᓪᓗᑎ ᓄᕐᕋᐃᑦ ᐊᕐᓇᓄᑦ 

ᐊᒥᓲᓂᖏᓐᓄᑦ (ᐱᔪᓐᓇᖅᑎᑕᐅᔪᑦ) 0.11 

o ᐊᖑᑕᐅᓂᖏᓐᓄᑦ ᐊᕐᓇᐅᓂᖏᓐᓄᑦ ᐊᒥᓲᓂᖏᑦ (ᐊᖑᑎ : ᐊᕐᓇᖅ ᐊᒥᓲᓂᖏᓐᓄᑦ) 0.15 

ᑕᑯᔅᓴᐅᑎᑦᑎᔪᖅ ᓇᓕᒧᖃᑎᒌᓐᓇᑎ ᐊᒥᓲᓂᖏᑦ ᐊᖑᑕᐅᓂᖏᑦ ᐊᕐᓇᐅᓂᖏᑦ  

ᒫᓐᓇᐅᔪᖅ ᖃᓄᐃᓕᖓᓂᖓ  

 ᑎᓯᐱᕆᒥ 2017, ᑎᑳᒍᓪᓖᑦ ᐊᒻᒪ ᔪᓐᔨᐊᓐ ᑐᑦᑐᐃᑦ ᖃᐅᔨᓴᖅᑕᐅᓚᐅᖅᑐᑦ ᐊᑦᑕᓇᖅᑐᒦᑦᑐᑎ ᑲᑎᒪᔨᕋᓛᓄᑦ 

ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC). ᖃᓄᐃᓕᖓᓂᖏᑦ 

ᐆᒪᔪᐃᑦᐊᑖᓂ ᒐᕙᒪᑐᖃᒃᑯᑦ ᐆᒪᔪᐃᑦ ᐊᑦᑕᓇᖅᑐᒦᑦᑐᓄᑦ ᐱᖁᔭᖅ (SARA) ᓱᓕ 

ᐊᓯᔾᔨᖅᑕᐅᓚᐅᖅᓯᒪᖏᑦᑐᖅ ᑭᐅᔾᔪᑎᒋᓪᓗᒍ ᓄᑖᒧᑦ ᑲᑎᒪᔨᕋᓛᓄᑦ ᖃᓄᐃᓕᖓᓕᕐᓂᖏᓐᓄᑦ 

ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC) ᖃᐅᔨᓴᓂᕐᒧᑦ. 

 ᐊᕙᑎᓕᕆᔨᒃᑯᑦ ᐊᑐᓕᖁᔨᖏᑦᑐᑦ ᑲᑎᑦᑐᒋᑦ ᑐᑦᑐᑦᑕᐅᔪᓐᓇᖅᑐᑦ (TAH) ᑖᒃᑯᓂᖓ ᑐᑦᑐᓂᑦ ᒫᓐᓇᐅᔪᒥᑦ. 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ (HTO) ᐊᒻᒪ ᓄᓇᓖᑦᐃᑲᔪᖅᓱᖏᑦᑐᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᓂᑦ. 

 ᓄᓇᓕᒻᒧᑦ ᐊᐅᓚᑕᐅᔪᖅ ᐊᐅᓚᑦᑎᓂᕐᒧᑦ ᐱᓕᕆᐊᑦ ᐊᑐᓕᖅᑎᑕᐅᓯᒪᔪᑦ ᐱᔾᔪᑎᖃᕋᓱᐊᖅᑐᑎᑦ 

ᓴᖅᑭᔮᖅᑎᑦᑎᓗᑎ ᐅᑎᖅᑎᑕᐅᓂᖏᓐᓄᑦ ᑖᒃᑯᐊ ᑐᑦᑐᐃᑦ.  

 ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᓯᒪᔪᑦ ᐊᑦᑐᖅᑕᐅᓯᒪᔪᓂᑦ ᓄᓇᓕᓐᓂᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᐱᓕᕆᖃᑕᐅᔪᑦ (ᓄᓇᕗᑦ ᑐᓐᖓᕕᒃ ᑎᒥᖓᑦ, ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᕿᑎᕐᒥᐅᔪᑦ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ) ᖃᐅᔨᓴᓂᕐᒧᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ. 

 2018−ᒥᑦ, ᐊᕙᑎᓕᕆᔨᒃᑯᑦ ᐋᖅᑭᔅᓯᓚᐅᖅᑐᑦ 50 ᐊᕐᓇᓄᑦ ᖁᖓᓯᕈᕐᓂᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᖏᓐᓄᑦ. ᓇᒧᖓᖃᑦᑕᕐᓂᖏᓐᓄᑦ ᖃᐅᔨᓴᕐᓂᖅ ᐃᓚᖃᖅᑎᑕᐅᓂᐊᖅᑐᖅ ᐊᒥᓲᓂᖏᓐᓄᑦ 

ᖃᐅᔨᓕᓴᒃᑲᓂᓂᕐᒧᑦ ᐅᑐᐱᕆ 2018, ᖃᐅᔨᓴᕐᓗᑎ ᖃᑦᑏᓐᓇᕈᖅᐸᓪᓕᐊᓂᖏᑦ ᐊᓯᔾᔨᖃᑦᑕᕐᓂᖏᑦ 

ᐊᒥᓲᓂᖏᓐᓄᑦ. 

 

ᐱᖃᑕᐅᑎᑦᑎᓂᖅ, ᑲᑎᒪᓂᐅᔪᑦ ᐊᒻᒪ ᑐᓴᖅᑎᑦᑎᓂᐅᔪᑦ: 

 ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2015: 

ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ. 

 ᔭᓄᐊᕆ 11-13, 2016: ᐱᖃᑖ ᑲᑐᑎᔪᑦ ᑲᑎᒪᓂᐅᔪᖅ ᐃᖃᓗᑦᑑᑦᑎᐊᒥ, ᓄᓇᕗᑦ, ᐱᕙᓪᓕᐊᓂᖓᓄᑦ 

ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ. 

 ᐄᐳᓗ 19, 2016: ᑎᑎᕋᕆᐊᓐᖓᖅᑕᐅᓯᒪᔪᖅ ᑐᓴᖅᑎᑦᑎᓂᕐᒧᑦ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ ᐊᒻᒪ ᓄᓇᓕᖓ ᐃᖃᓗᑦᑑᑦᑎᐊᖅ, ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ 

ᖃᐅᔨᓴᓂᕐᒧᑦ. 

 ᐄᐳᓗ 28, 2016: ᑎᑎᕋᕆᐊᓐᖓᖅᑕᐅᓯᒪᔪᖅ ᑐᓴᖅᑎᑦᑎᓂᕐᒧᑦ ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᐊᒻᒪ ᓄᓇᓕᖓ ᖁᓪᓗᖅᑑᖅ, ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᑭᐊᔅᓵᒃᑯᑦ ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ. 

 ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2016: 

ᑭᖑᓪᓕᖅᐹᒥ ᖃᓄᐃᓐᓂᕆᔭᖏᑦ ᐅᑭᐊᓵᒥ 2015 ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ 

ᐅᓂᒃᑳᑦ ᐅᑭᐊᔅᓵᖓᓂ 2016 ᖃᓄᐃᓕᖓᓂᖏᓐᓄᑦ ᖃᐅᔨᓴᓂᕐᒧᑦ. 

 ᒪᐃ 25, 2017: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ. ᑭᖑᓪᓕᖅᐹᒥ 

ᖃᓄᐃᓐᓂᕆᔭᖏᑦ ᐅᑭᐊᓵᒥ 2015 ᐊᒥᓲᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ ᐅᓂᒃᑳᑦ 

ᐅᑭᐊᔅᓵᖓᓂ 2016 ᖃᓄᐃᓕᖓᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᓂᖓᓄᑦ ᐅᓂᒃᑳᑦ ᐅᐱᕐᖔᒃᑯᑦ 

ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᓂᑦ. 

 ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖓ (AGM), 2017: 

ᑭᖑᓪᓕᖅᐹᒥ ᖃᓄᐃᓐᓂᕆᔭᖏᑦ ᐊᕕᑦᑐᖅᓯᒪᔪᒧᑦ ᑭᓪᓕᓯᓂᐊᖅᑕᐅᓯᒪᔪᑦ ᓇᓗᓴᐃᕈᑏᑦ: ᓇᔾᔨᔪᑦ 

ᖁᕝᕙᓯᓐᓂᖏᑦ, ᐅᑭᐊᔅᓵᒃᑯᑦ ᐊᒻᒪ ᐅᐱᕐᖔᒃᑯᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕐᓂᐅᔪᑦ, ᐊᒥᓲᓂᖏᑦ 

ᐊᕐᓇᓄᑦ ᐊᒻᒪ ᐊᖑᑎᓄᑦ ᐊᒥᓲᓂᖏᑦ. 

 ᔭᓄᐊᕆ 24, 2018: ᑐᓴᖅᑎᑦᑎᓂᖅ ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑭᖑᓪᓕᖅᐹᒥ 

ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 

2018 ᖃᐅᔨᓴᓂᕐᒧᑦ ᐱᓕᕆᐊᓂᑦ. 

 ᔭᓄᐊᕆ 1, 2018: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑭᖑᓪᓕᖅᐹᒥ 

ᖃᓄᐃᓕᖓᓂᖏᑦ ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 

ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 

2018 ᖃᐅᔨᓴᓂᕐᒧᑦ ᐱᓕᕆᐊᓂᑦ. 

 ᔭᓄᐊᕆ 22, 2018: ᑐᓴᖅᑎᑦᑎᓂᖅ ᐃᖃᓗᑦᑑᑦᑎᐊᖅ ᓄᓇᓕᖓᓂ, ᑭᖑᓪᓕᖅᐹᒥ ᖃᓄᐃᓕᖓᓂᖏᑦ 

ᖃᐅᔨᓴᓂᕐᒧᑦ ᐱᓕᕆᐊᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᖏᓐᓄᑦ (2015-2017 ᐊᒥᓲᓂᖏᑦ ᒥᔅᓴᐅᓴᑦᑕᐅᔪᑦ 

ᐊᒻᒪ ᑭᓪᓕᓯᓂᐊᖅᑕᐅᓯᒪᔪᑦ ᐊᕕᑦᑐᖅᓯᒪᔪᒧᑦ ᓇᓗᓇᐃᕈᑏᑦ) ᐊᒻᒪ ᓯᕗᓂᔅᓴᒥ 2018 ᖃᐅᔨᓴᓂᕐᒧᑦ 

ᐱᓕᕆᐊᓂᑦ. 

 ᔪᓚᐃ 18, 2018: ᑐᓴᖅᑎᑦᑎᓂᖅ ᖁᓪᓗᖅᑑᖅ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, ᑎᑳᒍᓪᓖᑦ ᐊᒻᒪ ᔫᓐᔨᐊᓐ 

ᑐᑦᑐᖏᓐᓄᑦ ᐊᐅᓚᑕᐅᓂᖏᓐᓄᑦ ᐊᑐᓕᖁᔭᐅᔪᑦ ᑐᓐᖓᓂᖃᖅᑐᖅ ᐅᓂᒃᑳᓂᑦ ᖃᐅᔨᔭᐅᔪᓂᑦ.  

 ᓯᑎᐱᕆ 28, 2018: ᑐᓴᖅᑎᑦᑎᓂᖅ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂᑦ ᐅᓂᒃᑳᓂᑦ, 

ᓇᓗᓇᐃᖅᓯᑲᓐᓂᕐᓗᑎ, ᐊᒻᒪ ᐅᖃᐅᓯᖃᕐᓗᑎ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᓂᑦ.  

 

ᐊᑐᓕᖁᔭᓕᐊᖅ 

 ᐊᕙᑎᓕᕆᔨᒃᑯᑦ ᐊᑐᓕᖁᔨᖏᑦᑐᑦ ᑲᑎᑦᑐᒋᑦ ᑐᑦᑐᑕᐅᔪᓐᓇᖅᑐᑦ ᒫᓐᓇᐅᔪᒥᑦ ᑭᓯᐊᓂ ᐱᔾᔪᑎᒋᓪᓗᒍ 

ᖃᑦᑏᓐᓇᕈᖅᐸᓪᓕᐊᓂᖏᓐᓄᑦ ᖃᓄᐃᓐᓂᖏᓐᓄᑦ ᑐᑦᑐᐃᑦ, ᐊᑐᓕᖁᔭᐅᔪᖅ ᑖᒃᑯᐊ ᐊᕙᑎᓕᕆᔨᒃᑯᑦ 

ᒪᓕᓪᓗᑎ ᐊᖏᖅᑕᐅᓯᒪᔪᒥᑦ ᑎᑳᒍᓪᓖᑦ ᐊᒻᒪ ᔫᓐᔨᐊᓐ ᑐᑦᑐᐃᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑦ. 

 

 

ᐅᓪᓗᖓ: ᓄᕕᐱᕆ 3, 2018 


